 ნივთის ნასყიდობის ხელშეკრულება
22.01.2019

 მუხლი 1. ხელშეკრულების მხარეები
წინამდებარე ხელშეკრულება დადებულია პლატფორმის ორ მხარს შორის, ერთის მხრივ გამყიდველს (შემდგომში ,,პროექტანტი’’ ) და მეორეს მხივ მყიდველს (შემდგომში ,,დონორი’’) (შემდგომში ერთდ წოდებული როგორც ,,მხარეები’’) შორის და არეგულირებს მათ შორის ნასყიდობის ურთიეთობას.

მხარეები ადასტურებენ, რომ გაეცნენ პლატფორმის (www.investme.ge) წესებს და პირობებს, ხელმძღვანელობენ პლატფორმის რეგულაციებით და წინამდებარე ხელშეკრულება გამომდინარეობს პლატფორმის ძირითადი მიზნებიდან.

მხარეები ელექტრონულად, ღილაკზე ,,ვეთანხმები’’ დაკლიკებით ადასტურებენ წინამდებარე ხელშეკრულების პირობების თანხმობას და წინამდებარე ხელშეკრულებას გააჩნია იურიდიული ძალა და ვალდებელია მხარეებისთვის შესასრულებლად.


მუხლი 2. ნასყიდობის საგანი
1. 	,,პროექტანტი’’ ნასყიდობის ფორმით გადასცემს ,,დონორს’’ პლატფორმაზე პროექტანტის მიერ განთავსებულ ნივთს, ,,დონორის’’’ მიერ შესაბამისი მხარდაჭრის/დაფინანსების შემდგომ, პლატფორმაზე განთავსებული ვადების სრული დაცვით.
2.	დონორისთვის ამ ხელშეკრულებით გადასაცემი ნივთის ტექნიკურ-გეოგრაფიული მახასიათებლებია განთავსებულია პლატფორმაზე და დონორის მიერ არჩეულ/მოწონებულია.

მუხლი 3. ნასყიდობის საგნის აღწერა
ნასყიდობის საგანი სრულად უნდა შეესაბამებოდეს წინამდებარე პლატფორმაზე განთავსებულ ტექნიკურ-გეოგრაფიული მახასიათებლებ და მის აღწერილობას რაზეც პასუხისმგებელია პროექტანტი.

  მუხლი 4. მხარეთა უფლებები და მოვალეობები
1. ,,პროექტანტი’’ ვალდებულია:
ა) გადასცეს ,,დონორს’’ ამ ხელშეკრულების მე-2 მუხლით გათვალისწინებული  ნივთი და მასზე საკუთრების უფლება, წინამდებარე ხელშეკრულების და პლატფორმაზე განთავსებული პირობების შესაბამისად;
	ბ) მიაწოდოს ,,დონორს’’ ნებისმიერი ინფორმაცია, რაც დაკავშირებულია ნივთთან, ნივთობრივი მდგომარეობა, ტექნიკური დოკუმენტაცია, სხვა პირების პრეტენზიები (ასეთის არსებობისას);
	გ) გადასცეს ,,დონორს’’ ნივთობრივად და უფლებრივად უნაკლო ნივთი.
2.	,,დონორი’’ ვალდებულია:
ა) გადაუხადოს ,,პროექტანს’’ ნასყიდობის ფასი პლატფორმაზე განთავსებული პირობების შესაბამისად;
             ბ) წინამდებარე ხელშეკრულებით და პლატფომაზე განთავსებული პირობების და ვადების დაცვით მიიღოს შეძენილი ნივთი;
3. ნასყიდობის საგანთან დაკავშირებული ნივთზე ყველა უფლება გადადის ,,დონორზე’’ ნივთის შეძენის დღიდან.


მუხლი 5. პასუხისმგებლობა ნივთობრივ ნაკლზე
1.	,,პროექტანტი’’ პასუხისმგებელია ნივთობრივ ნაკლზე, რომელიც აღმოაჩნდება ნივთს ,,დონორი’’-სათვის ნოვთის მიწოდების დროს.
2. 	,,პროექტანტი’’ იძლევა გარანტიას, რომ ნივთს არ გააჩნია რაიმე დაზიანება ან/და მოსალოდნელი საშიშროება.
3. ,,დონორი’’ ვალდებულია ნივთის ჩაბარების დროს შეამოწმოს მისი ნაკლი და ვარგისიანობა.
4.	თუ ,,დონორის’’ მიერ ნივთის ჩაბარების შემდგომ, ნივთს აღმოაჩნდა ნივთობრივი ნაკლი, აღნიშნულ ნაკლზე ,,პროექტანტი’’ პასუხისმგებელი არ არის.


მუხლი 6. პასუხისმგებლობა უფლებრივ ნაკლზე
1. ,,პროექტანტი’’ პასუხისმგებელია ნივთის უფლებრივ ნაკლზე, 
2. ,,პროექტანტი’’ იძლევა გარანტიას, რომ ნივთს არ გააჩნია რაიმე უფლებრივი ნაკლი.
3. უფლებრივ ნაკლზე პასუხიმგებელია ,,პროექტანტი’’. 

მუხლი 7. ნასყიდობის ფასი
1. 	ნივთის ნასყიდობის ფასი განთავსებულია პლატფორმაზე და იგი მისაღებია ,,დონორისათვის’’
2.	ნასყიდობის ფასი ექვემდებარება ერთიან, წინასწარ გადახდას.
3.	ნასყიდობის ფასის გადახდა ხორციელდება უნაღდო ანგარიშსწორების გზით, პლატფორმის საბანკო ანგარიშზე:
		ბანკი:	თიბისი ბანკი	
ბანკის კოდი:  TBCBGE22 
ანგარიშის ნომერი:  GE71TB7579536080100008
		

მუხლი 8. დაუძლეველი ძალა
[bookmark: _GoBack]1. 	მხარე ამ ხელშეკრულებით გათვალისწინებული ვალდებულებების მთლიანად ან ნაწილობრივ შეუსრულებლობის გამო პასუხისმგებლობისაგან თავისუფლდება, თუ ვალდებულების შეუსრულებლობა გამოწვეულია დაუძლეველი ძალის (ფორს-მაჟორული გარემოებები) ან მეორე მხარის ბრალის შედეგად.
2. 	დაუძლეველი ძალად მიიჩნევა ისეთი ფაქტის ან გარემოების არსებობა, რის გამოც ხელშეკრულების მხარე ვერ ასრულებს ვალდებულებას, კერძოდ:
	ხანძარი, აფეთქება, მიწისძვრა, სტიქიური უბედურება; 
	სამხედრო მოქმედება, აჯანყება, სამოქალაქო ომი.


მუხლი 9. მხარეთა პასუხისმგებლობა და დავის გადაწყვეტა
1. თითოეული მხარე პასუხს აგებს ამ ხელშეკრულებით ნაკისრი ვალდებულების მთლიანად ან ნაწილობრივ შეუსრულებლობისათვის.
2. მხარეთა შორის წამოჭრილი ნებისმიერი დავა წყდება მოლაპარაკების გზით.
3. მოლაპარაკების მიუღწევლობის შემთხვევაში მხარეთა შორის დავა წყდება საქართველოს კანონმდებლობით სასამართლოს გზით.

მუხლი 10. დამატებითი პირობები
1. ხელშეკრულება ძალაში შედის მხარეთა ხელმოწერის მომენტიდან (წილაკზე ,,ვეთანხმები’’ დაჭერით).
2. ხელშეკრულება შედგენილია ელექტრონული ფორმით და ინახება პლატფორმის ოფიციალურ ვებ-საიტზე და გააჩნია იურიდიული ძალა.
3. პლატფორმას უფლება აქვს ოფიციალური მოთხოვნის შესაბამისად გასცეს წინამდებარე ხელშეკრულება მომთხოვნ პირზე.
4. წინამდებარე ხელშეკრულების პირობებს მხარეები ადასტურებენ ვერიფიკაციის საშუალებით და ,,თანხმობის’’ მონიშვნით, რაც ითვლება ხელშეკრულებასზე ხელმოწერად.

მუხლი 11. რეკვიზიტები

